
ABSTRAK

Kajian ini bertujuan melihat hubungan kepimpinan dan pengurusan bilik darjah
guru dengan motivasi pelajar. Kajian ini turut mengkaji perbezaan tahap
motivasi pelajar mengikut jantina. Kajian ini adalah kajian kuantitatif. Ujian
korelasi Pearson '‘r’ digunakan untuk menentukan kesignifikan dan kekuatan
hubungan antara pembolehubah bebas kepimpinan dan pengurusan bilik
darjah dengan pembolehubah bersandar motivasi pelajar. Ujian-t pula
digunakan untuk menentukan sama ada terdapat perbezaan yang signifikan
antara motivasi pelajar mengikut jantina. Instrument yang digunakan ialah soal
selidik. Populasi dalam kajian ini terdiri daripada pelajar tingkatan dua sekolah
menengah daerah Tawau dan sampel kajian seramai 400 pelajar. Data yang
diperolehi dianalisis mengunakan program SPSS (Statistical Package for Sosial
Science ) versi 17.0. Dapatan kajian menunjukkan bahawa terdapat perbezaan
tahap motivasi pelajar mengikut jantina (p=.02, p<.01). Dapatan kajian juga
menunjukkan terdapat hubungan yang signifikan antara gaya kepimpinan yang
dominan diamalkan di sekolah dengan motivasi pelajar (r=161, p<.01).
Terdapat hubungan yang signifikan kepimpinan guru dengan motivasi pelajar
(r=.257, p<.01). Terdapat hubungan yang signifikan pengurusan bilik darjah
dengan motivasi pelajar (r=.368, p<.01) dan juga terdapat hubungan yang
signifikan antara kepimpinan dan pengurusan bilik darjah dengan motivasi
pelajar (r=.360, p<.01). Akhir sekali, dicadangkan kajian lanjutan yang
berkaitan dengan kepimpinan dan pengurusan bilik darjah, dari segi meluaskan
bidang kajian dan juga menambah bilangan populasi dan sampel.

Kata Kunci : Kepimpinan guru, pengurusan bilik darjah dan motivasi pelajar

ABSTRACT
THE RELATION BETWEEN TEACHER LEADERSHIP AND CLASSROOM
MANAGEMENT WITH STUDENTS MOTIVATION

This research had been conduct to examine the relation of teacher leadership
and classroom management with the students’ motivation. This research also
study the difference of students’ motivation level based on gender. This
research is a quantitative research. The correlation Pearson 'Y’ tests had been
used to determine the significance and strength between the relation among
independence variable of leadership and classroom management with
dependent variable which is the students motivation. While t-test had been
used to determine whether there is a significance of difference among the
students motivation based on the gender. The instrument that had been used is
survey. The populations on this research are taken from form two students in
the secondary school in Tawau and the research sample are 400 students. The
data from the survey are been analyze by using the SPSS ( Statistical Package
for Social Science ) program version 17.0. Findings from the research show that
there are differences of students” motivation based on gender (p=.02, p<.01).
The findings also shows that there is significance of relation among the most
domain teacher leadership that are been practice at school with the students’
motivation (r=161, p<.01). There is a significance relation between teacher
leadership with the students’ motivation (r=.257, p<.0l). There is a
significance relation of classroom management with the students’ motivation
(r=.368, p<.01) and also there is a significance relation between leadership and
classroom management with the students’ motivation (r=.360, p<.01). Lastly,
further research are been suggested on leadership and classroom management
to enhance the research scoop and to increase the population and sample.

Key Words @ Teacher leadership, classroom management and students

motivation

BAB 1

PENGENALAN

1.1 PENDAHULUAN

Pendidikan adalah sangat penting bagi seseorang yang bergelar manusia. Manusia
yang tidak mempunyai pendidikan adalah manusia yang sangat rugi dan akan
dipandang hina oleh masyarakat. Oleh itu, sebagai negara yang ingin membangun
perlulah mempunyai rakyat yang berpendidikan. Malaysia adalah salah satu negara
yang memberi penekanan kepada pendidikan. Banyak usaha telah dilaksanakan agar
sistem pendidikan di negara ini adalah sistem pendidikan yang terbaik di dunia. Salah
satu usaha adalah memperkenalkan Falsafah Pendidikan Negara bertujuan untuk
menjadi panduan kepada semua warga pendidik agar matlamat pendidikan negara
berada pada landasan yang betul. Dengan adanya panduan ini pendidik boleh

melahirkan masyarakat yang berkualiti untuk negara.

“Pendidikan di Malaysia adalah satu wusaha berterusan ke arah
memperkembangkan lagi potensi individu secara menyeluruh dan bersepadu
untuk mewujudkan insan yang seimbang dan harmonis dari segi intelek,
rohani, emosi dan jasmani. Usaha ini adalah bagi melahirkan rakyat Malaysia
yang berilmu pengetahuan, berakhlak mulia, bertanggungjawab,
berketrampilan dan berkeupayaan mencapai kesejahteraan diri serta
memberi sumbangan terhadap keharmonian dan kemakmuran keluarga,
masyarakat dan Negara”

(Kementerian Pelajaran Malaysia, 2006)

Falsafah Pendidikan Negara merupakan tunjang dan teras kepada sistem
pendidikan di Malaysia. Segala perubahan yang berlaku dalam sistem pendidikan
merupakan hasil dari nilai-nilai serta prinsip yang terkandung dalam Falsafah

Pendidikan Negara. Perubahan yang dilaksanakan oleh kementerian pendidikan dari



segi pemikiran dan hala tuju sama ada tersurat atau tersirat semua adalah untuk

meningkatkan mutu pendidikan negara.

Profesion perguruan adalah satu profesion yang sangat mencabar. Profesion
perguruan memerlukan kegigihan dan minat yang mendalam bagi seseorang yang
ingin meneruskan karier dalam bidang ini. Setiap tahun, institusi pengajian tinggi dan
Institut Perguruan menerima sejumlah permohonan yang melebihi kuota yang
dikehendaki. Apakah mereka ini benar-benar berminat untuk menjadi guru? Apakah
mereka membuat pilihan secara ikhlas atau terpaksa misalnya kerana mereka tidak
layak mengikuti program lain? Sekiranya perkara ini berlaku. Maka selagi itulah

terdapat kepincangan dalam sistem pendidikan kita.

Seorang guru yang menghayati secara mendalam Falsafah Pendidikan Negara
akan mendapati bahawa tugas utama seorang guru adalah melahirkan rakyat Malaysia
yang berilmu pengetahuan, berakhlak mulia, bertanggungjawab, berketrampilan dan
berkeupayaan mencapai kesejahteraan diri serta memberi sumbangan terhadap
keharmonian dan kemakmuran keluarga, masyarakat dan negara. Ini bermakna
seorang guru boleh memberi impak yang sangat besar kepada generasi masyarakat
dan negara. Guru juga mempunyai pengaruh yang besar terhadap perkembagan
personaliti, mental dan fizikal pelajar. Oleh itu, seorang guru harapan bangsa perlu
mencari asas yang sesuai terhadap kepimpinan dan pengurusan bilik darjah agar

pembelajaran yang efisen dapat dihasilkan.

1.2. Latar Belakang Kajian

Menurut Gay (1992), latar belakang kajian merupakan makiumat-maklumat berkaitan
yang diperlukan untuk membantu kefahaman tentang masalah kajian. Dalam kajian
ini, pengkaji bermula dari peringkat paling umum tetapi penting untuk difahami iaitu
Falsafah Pendidikan Kebangsaan (FPK). Guru diletakkan tanggungjawab sebagai
perancang, pengurus, pemimpin, pemudah cara dan agen pembaharuan kepada
membentuk pelajar-pelajarnya menjadi insan yang seimbang. Peranan dan

tanggungjawab guru sebagai agen pembaharuan dan pembentukan insan yang



berakhlak mulia dilihat melalui pengajaran dan pembelajarannya di dalam bilik darjah
(Abdul Ghani, 2005).

Berdasarkan kepada SPI Bil.4, 1986, menyatakan bahawa keberkesanan
pengajaran dan pembelajaran membawa pengaruh yang besar kepada pelajarnya.
Kejayaan para pelajar dalam pembelajaran dan motivasi serta minat mereka terhadap
sesuatu mata pelajaran yang dipelajari mempunyai hubungan rapat dengan kebolehan

dan keberkesanan guru yang mengajar.

Menurut Juriah Long (1999), kegagalan guru menyampaikan pengajaran dan
pembelajaran di bilik darjah mengundang kepada masalah tingkah laku pelajar seperti
tidur semasa belajar, ponteng kelas, tidak menyiapkan tugasan dan juga masalah

percakapan.

Kegagalan menyampaikan pengajaran dengan berkesan disebabkan beberapa
faktor seperti kaedah pengajaran yang dipilih tidak sesuai dengan keperluan dan
keupayaan pelajar dan aktiviti yang dilaksanakan tidak berkait rapat dengan
pengalaman dan pengetahuan pelajar. Oleh itu, wujud kebosanan dalam kalangan
pelajar semasa pengajaran guru (Abdullah Sani, 2007). Situasi ini disokong oleh
kajian Ken Reid (2006) yang mendapati punca ketidakhadiran pelajar ke sekolah

adalah faktor kebosanan dengan pengajaran guru.

Choong (2009), memberi pendapatnya bahawa kegagalan guru menyediakan
bahan resos dan membuat perancangan yang rapi di dalam pengajarannya
mengakibatkan  murid-murid hilang minat.  Apabila minat mereka yang gagal
dikekalkan sepanjang sesi pengajaran, mereka akan mereka cipta cara-cara negatif
yang berbentuk kesalahan ringan untuk menghiburkan hati mereka. Kesalahan ringan
dikategorikan sebagai kesalahan salahlaku biasa kali ketiga seperti bermain, minum
atau makan dalam bilik darjah, tidak mematuhi arahan disiplin, lewat masuk kelas dan
sekolah, menggunakan alat, memasuki makmal, keluar bilik tanpa kebenaran,
mengganggu murid, guru, kelas, pengajaran-pembelajaran, tidak membuat kerja

rumah dan memberi perhatian (Ibrahim Mamat, 2001).



Menurut kajian Azizah (2002), pelajar tidak mendapat menguasai pembelajaran
dan merasa tertekan mengambil jalan keluar dengan melibatkan diri dalam vandalisme
dan ponteng sekolah. Pelajar tidak dapat menguasai pembelajaran disebabkan
kegagalan komunikasi berkesan yang dapat memudahkan pemahaman dan
menggalakkan pembelajaran pelajar semasa proses pengajaran guru. Perbuatan
ponteng kelas dan tidak mementingkan masa merupakan jalan yang dipilih untuk

menghilangkan tekanan yang dialami (Ibrahim Mamat, 2001).

Faktor guru yang melibatkan kes kecuaian semasa menjalankan aktiviti
pengajaran dan pembelajaran seperti Kes Mohamed Raihan Bin Ibrahim dan Anor Vs
Government Of Malaysia dan Ors yang melibatkan pelajar mengalami kecederaan di
kepala semasa kelas amali Sains Pertanian. Isunya, guru tidak memberi arahan
tentang posisi pelajar yang betul semasa menjalankan aktiviti. Guru tidak menyelia dan
memerhatikan pelajar sebaliknya duduk di bawah pokok dan memandang pada arah
yang bertentangan (Kes dicatat ,15 Mac 1971).

Menurut Choong (2009) lagi, kegagalan guru mengurus tadbir bilik darjah
mewujudkan suasana yang tidak kondusif dan menyumbang kepada kegagalan dalam
keberkesanan pengajaran dan pembelajaran. Kesannya, pelajar akan melakukan
perbuatan yang melanggar peraturan dan prosedur bilik darjah. Misalnya, bangun dari
tempat duduk tanpa kebenaran, membaca atau melakukan aktiviti lain semasa guru
mengajar, menghantar nota, makan, membuang kertas merata-rata dan bercakap
tanpa berhenti semasa kerja individu, Oleh itu, guru gagal mengawal tingkah laku
pelajar dengan pematuhan pada peraturan dan kegagalan pelajar memberi tumpuan
terhadap pelajaran (Goh, 2005).

1.3 Pernyataan Masalah

Berdasarkan latar belakang kajian yang telah membincangkan isu-isu semasa berkaitan
dengan kegagalan memimpin dan juga mengurus bilik darjah memberi kesan kepada
motivasi pelajar dari segi  perlakuan positif, disiplin dan kehadiran pelajar.
Keberkesanan kepimpinan dan pengurusan bilik darjah guru memerlukan kemahiran

dan kualiti peribadi guru untuk meningkatkan motivasi pelajar dan seterusnya

menghasilkan pengajaran berkualiti. Sebagai pemimpin dan pengurus bilik darjah, guru
kurang menguasai lima komponen yang perlu ada dalam pengajaran dan pembelajaran
guru iaitu merancang, melaksana, menilai, mengurus bilik darjah dan perwatakan

guru.

Guru harus menerima hakikat bahawa pelajar yang tidak bermotivasi sama ada
semasa belajar atau tidak berpunca dari guru itu sendiri. Pernyataan ini di sokong oleh
Stipek (1996) dalam kajiannya menyatakan bahawa semua perkara yang dilakukan
oleh guru di kelas sebenarnya mempunyai impak kepada motivasi pelajar. Bukan
sahaja yang berkaitan dengan tindakan motivasi yang biasa seperti menentukan
matlamat dan memberi ganjaran kepada pencapaian yang baik tetapi meliputi semua
aktiviti yang berkaitan dengan pengajaran. Sebagai contoh pembentukan kumpulan
pelajar, teknik menyoal dan usaha guru menguruskan kelas serta menangani disiplin

kelas.

Kegiatan jenayah seperti membawa senjata berbahaya ke dalam kelas,
perbuatan lucah seperti bercumbuan, membawa bahan lucah serta mengeluarkan
kata-kata lucah dan melakukan vandalisma iaitu merosakkan harta benda sekolah
seperti meja dan kerusi di dalam bilik darjah adalah kesalahan berat. Ini dapat
dibuktikan dengan 1.74 peratus daripada 5.5 juta pelajar sekolah di negara ini terlibat
dengan masalah disiplin pada tahun 2005 dan kementerian memandang serius perkara
ini (Berita Harian, 15 April 2006)

Melalui komponen penilaian menurut Abdul Rahim (1999) , bahawa punca
tingkah laku bermasalah di kalangan pelajar ialah wujudnya proses “demoralizing”
pelajar di dalam kelas. Demoralizing adalah proses yang meruntuhkan moral pelajar
sehingga merasakan diri tidak berguna, tidak dihormati dan tidak dihargai. Guru tidak
menunjukkan kesilapan dan pelajar tidak tahu membuat pembetulan. Guru juga tidak
memberikan ulasan yang membina setelah menyemak tugasan pelajar. Selain itu,
guru tidak melakukan pemantauan yang berkala dan konsisten ke atas hasil kerja

pelajar. Justeru itu, kecaman yang sering dilemparkan oleh guru terhadap pelajar



serta memburukkan pelajar boleh membunuh motivasi dan harga diri pelajar (Ainon
Mohd, 2007).

Omardin (1999), menjelaskan guru yang bersifat autokratik dan melaksanakan
tugas secara kuku besi dalam mengawal disiplin bilik darjah menyebabkan pelajar tidak
bebas berfikir. Pelajar menjadi pasif dan tidak berminat untuk mengikuti pelajaran
yang diajar. Situasi yang tegang ini, menjadikan pelajar tidak selesa dan selamat di
bilik darjah.

Selain itu, pengurusan bilik darjah yang gagal ditadbir juga menyumbang
kepada ketidakberkesanan pengajaran dalam bilik darjah. Isu fizikal bilik darjah di
mana keadaan bilik darjah yang mempunyai ramai pelajar dengan kelengkapan yang
tidak sesuai, alat bantu mengajar yang tidak mencukupi menimbulkan ketidakselesaan
dan gagal memberi tumpuan kepada pengajaran dan pembelajaran sehingga
menyebabkan pelajar mengambil kesempatan untuk bertingkah laku negatif seperti
menggangu, berbuat bising dan ponteng sekolah (Aton Long, 1980).

Pengajaran bukan setakat menyampaikan ilmu secara formal tetapi sebagai
seorang guru, semestinya mengharapkan pelajarnya berdisiplin dengan menghormati
peraturan sekolah, menunjukkan minat yang tinggi dalam pelajaran, mempunyai
kesungguhan hendak maju dan sebagainya (Ibrahim Mamat, 2001). Guru sepatutnya
memainkan peranan sebagai role model. Kadang-kadang guru melakukan perbuatan
negatif tanpa disedari dan ini membawa kesan buruk dalam pembentukan sahsiah
pelajar. Menurut dapatan Azizi Yahaya (2006), adanya tingkah laku negatif yang
dipamerkan oleh guru semasa proses pengajaran dan pembelajaran guru. Antara lain,
guru akan memberi kerja sekolah yang banyak tanpa disemak, guru lewat masuk kelas

dan guru tidak menghormati murid.

Oleh itu, dapat dirumuskan bahawa kepimpinan dan pengurusan bilik darjah
merupakan salah satu punca kepada kurangnya motivasi pelajar untuk belajar.
Kegagalan guru dalam melaksanakan pengajaran yang berkesan akan mengundang

kebosanan, hilang minat dan memberi tekanan kepada pelajar. Bagi melepaskan diri

